1. OPĆINA STARI GRAD SARAJEVO, ulica Zelenih beretki broj 4, koju zastupa državni službenik Mirsada Smajić, dipl.iur. po ovlaštenju datom Rješenjem Općinskog vijeća Stari Grad Sarajevo broj: 02-45-391/23 od 12.06.2023. godine  (u daljem tekstu: Naručilac) 


ID broj: 4200738880009


PDV: 200738880009


Telefon: 033/282-425

Fax: 033/220-804


e-mail: info@starigrad.ba

web: www.starigrad.ba 

2. "DVG-ALM COMPANY" d.o.o. Sarajevo, sa sjedištem u  ulici Nedima Filipovića bb, 71000 Sarajevo, koga zastupa direktor Nihad Fetahović (u daljem tekstu: Vršilac usluge)


ID broj: 4200554480008

PDV broj: 200554480008
      Tel: 033/715-815

Fax: 033/715-816

E-mail: dvgalmcompany@bih.net.ba 
            zaključili su:
U G O V O R
za:
     Usluga redovnog  održavanja i servisiranja 6 (šest) liftova u objektima Općine Stari Grad 
                               Sarajevo za period od 08.07.2023. do 08.07.2024. godine
Član 1.
Predmet ugovora je: Usluga redovnog  održavanja i servisiranja 6 (šest) liftova u objektima 
Općine Stari Grad Sarajevo za period od 08.07.2023. do 08.07.2024. godine, a sve prema ponudi 
broj: 870/23 od 26.06.2023. godine koja je sastavni dio Ugovora, a u skladu sa Odlukom o nabavci 
broj: 01/1-11-1-232/23 od 14.07.2023. godine.
Član 2.
Redovno održavanje i servisiranje liftova iz člana 1. ovog Ugovora, obuhvata sljedeće:
- .redovni mjesečni servis u skladu sa članom 25., 26. i 27. Naredbe o sigurnosti liftova ("Službeni glasnik BiH", broj 99/2012),
- provjeru pravilnog rada djelovanja svih sigurnosnih uređaja, naročito djelovanje sigurnosnih uređaja  kočnice pogonske mašine, hvatačkog uređaja, regulatora brzine, prekidača odbojnika, vrata voznog okna,

- provjeru nosećih užadi te njihove veze sa kabinom i protutegom,

- provjeru svih strujnih krugova i njihove povezanosti sa uzemljenjem,

- provjeru priključaka na instalaciju za zaštitu od udara groma, 

- čišćenje i podmazivanje dijelova lifta,

- provjeru pravilnog rada lifta od stanice do stanice duž voznog okna u oba smijera kod pristajanja,

-  provjeru izlaza u sili,

-  provjeru pravilnog rada pogonskih uređaja i upravljanja lifta.

Član 3.

Servisiranja, popravci i otklanjanje kvarova zbog više sile, vandalizma, štrajkova, požara, udara groma kao, namjernih oštećenja ili oštećenja nastalih nemarom trećih osoba, kao i svi drugi radovi koji ne spadaju pod redovan servis iz člana 2. ovog Ugovora, odnosno zahtjevaju zamjenu dijelova, nisu obuhvaćeni ovim Ugovorom.
Član 4.

Cijena za mjesečno održavanje i servisiranje liftova u zgradi Općine Stari Grad Sarajevo iz člana 2. iznosi:

	RB.
	Opis
	Komada
	Jedinična cijena
	Ukupno bez PDV-a

	1.
	Općina Stari Grad Sarajevo, Zelenih beretki 4, objekat “A”, “B” i “C”  
	3
	70,00 KM
	210,00 KM

	2.
	Objekat javne podzemne garaže Avdage Šahinagića             
	2
	60,00 KM
	120,00 KM

	3.
	Poslovni objekat Kvadrant XII, Mula Mustafe Bašeskije 7     
	1
	60,00 KM
	60,00 KM

	
	Ukupno za 6 (šest) liftova mjesečno održavanje
	
	390,00 KM



Ugovorena cijena na godišnjem nivou za održavanje liftova za period od 08.07.2023. do 08.07.2024. godine iznosi 390,00 KM x 12 mjeseci:

CIJENA: 4.680,00 KM

       PDV:    795,60 KM

           UKUPNO SA PDV-om: 5.475,60 KM

    slovima:  (pethiljadačetiristotinesedamdesetpet i 60/100 KM)

Član 5.

Naručilac se obavezuje da će plaćanje izvršiti nakon ispostavljanja fakture u roku od 30 (trideset) dana za ugovorenu cijenu na godišnjem nivou za održavanje liftova za period od 08.07.2023. do 08.07.2024. godine, na kojoj će Vršilac usluge OBAVEZNO upisati i broj ovog ugovora.

Vršilac usluge se obavezuje da će Sektoru za tehničke poslove i obezbjeđenje dostavljati mjesečni Izvještaj o izvršenoj usluzi iz člana 1. ovog ugovora, koji mora biti u pisanoj i elektronskoj formi na memorandumu sa pečatom i potpisom ovlaštene osobe, na e-mail: amela.cimpo@starigrad.ba i Radni Nalog koji će biti uručen predstavniku Naručioca na licu mjesta.
Član 6.

Vršilac usluge je dužan da u roku od najmanje 2 (dva) sata po zaprimljenom pozivu Naručioca za prijavu kvara dođe na adresu Naručioca, radi utvrđivanja nastalog kvara i eventualnog poduzimanja daljih aktivnosti u dogovoru sa predstavnikom Naručioca.

Član 7.

U slučaju da Vršilac usluge  ne izvršava svoje ugovorene obaveze u skladu sa članom 2. i 6. ovog Ugovora, Naručilac ima pravo jednostranog raskida Ugovora i pravo na povrat novčanih sredstava u vrijednosti neizvršenih usluga za preostali ugovoreni period.
Član 8.

Radno vrijeme za vršenje usluge iz člana 2. ovog Ugovora je:
*  radnim danima od 08,00-16,00 sati
POSEBNE OBAVEZE NARUČIOCA

Član 9.
Naručilac se obavezuje da:

1. Ovlaštenim osobama Vršioca usluge omogući nesmetan pristup liftu, posebno strojarnici i voznom oknu,

2.  Neovlaštenim osobama onemogući pristup strojarnici liftova, a u slučaju da neovlaštenim osobama dozvoli obavljanje bilo kakvih radova na liftovima, Vršilac usluge ne snosi odgovornost za štetu koja iz toga proizađe za bilo koju stranu.
REKLAMACIJE NA KVALITETU

Član 10.

Vršilac usluge se obavezuje da usluge iz člana 1. ovog Ugovora izvrši kvalitetno i stručno u skladu sa pravilima struke, tehničkim normama, propisima i standardima.

Član 11.

U slučaju eventualnih primjedbi Naručioca na kvalitet izvršene usluge, pismenim putem će sve primjedbe dostaviti Vršiocu usluge koji se obavezuje da primjedbe ODMAH razmotri i o učinjenom pismeno obavijesti Naručioca.

Član 12.

Ugovorne strane mogu raskinuti ugovor ukoliko jedna od strana ne izvršava ugovorene obaveze uz prethodnu pismenu obavijest sa otkaznim rokom od 15 (petnaest) dana.

ZAVRŠNE ODREDBE
Član 13.

Sve eventualne sporove ugovorne strane će rješavati sporazumno, u duhu dobrih poslovnih običaja, a ukoliko se ne postigne saglasnost nadležan je Općinski sud u Sarajevu.

Član 14.
Ovaj Ugovor sačinjen je u 5 (pet)  istovjetnih primjeraka, od kojih Naručiocu pripadaju 3 (tri) a Vršiocu usluge 2 (dva) primjerka. 

Zasnovanost akta na zakonu potvrđuju:

Tarik Aščić, stručni saradnik za javne nabavke    

Aldiana Kavazović, dipl. pravnik

predsjednik Komisije za javne nabavke
"DVG-ALM COMPANY" d.o.o. Sarajevo                  Po ovlaštenju datom Rješenjem

     Općinskog vijeća Stari Grad Sarajevo

               Nihad Fetahović                                       broj: 02-45-391/23 od 12.06.2023. godine

      Mirsada Smajić, dipl.iur.
Broj :       ______________




 Broj: 01/1-11-1-232/23
Sarajevo, ______________




 Sarajevo, 14.07.2023. godine

